
Talba

MINUTI

Il-Minuti tal-Laqgħa Nru. 68 li saret fl-10 ta’ Ottubru, 2001 ġew konfermati.

  THE CHAIRMAN (Onor. Leo Brincat):  Nitlob lis-segretarja sabiex taqra xi korrispondenza li kellna.  

  L-ISKRIVANA TAL-KUMITAT:   


24 October, 2001  

The Secretary

Public Accounts Committee 

House of Representatives 


The Palace 


Valletta.

Arrears of Revenue

I refer to your 11 October letter.  

Please find enclosed a report giving background information to the issues in question, namely returns of arrears and IT systems.   

I hope you will find the report satisfactory, but if there is need for further elucidation, please let me know.   

I have tried to spell out the facts, explaining what the Joint Office is trying to achieve in the circumstances.  But I take this opportunity to emphasise that one of the scopes of the Joint Office is to validate and verify the data (property falling within the parameters of the 1991 Church – State Agreement).   In this sense, the process is necessarily an on-going one.

A copy of this report has been sent to the Director General, Finance.

Dr Godwin Grima

A/Director

DISKUSSJONI DWAR POLITIKA KOMUNI DWAR IL-FINANZI TAL-KUNSILLI LOKALI
 THE CHAIRMAN:  Nistgħu ngħaddu issa għall-item li għandna fuq l-aġenda llum li huwa d-dokument dwar il-politika komuni dwar il-finanzi tal-kunsilli lokali u  nistieden mill-ewwel lill-uffiċjali mill-audit office biex jingħaqdu magħna fuq il-mejda.

Is-Sur Harold Darmenia ħa postu madwar il-mejda. 

  THE CHAIRMAN:  Billi l-Ministru Gatt, apparti milli bagħat kopja tad-dokument lill-Onor. Charles Mangion – li huwa l-kelliem ewlieni ta’ l-oppożizzjoni dwar is-suġġett – għadda korrispondenza simili lill-President ta’ l-Assoċjazzjoni tal-Kunsilli Lokali u anke lid-Direttur tad-Dipartiment tal-Kunsilli Lokali, stedint lis-sinjuri biex ikunu preżenti, u jekk ikun hemm bżonn anke jagħtu l-opinjoni tagħhom.  

Nistieden mal-ewwel lid-Direttur tad-Dipartiment tal-Kunsilli Lokali sabiex jingħaqad fuq il-Mejda.

Is-Sur Victor Rizzo ħa postu madwar il-mejda.

  THE CHAIRMAN:  Għalkemm l-ittra tal-Ministru – liema ittra diġa` ġiet iċċirkolata lill-Membri – hija very self explanatory, ikun only fair jekk nagħtu l-opportunita` kemm lill-Ministru kif ukoll lill-Membri ta’ l-Oppożizzjoni sabiex jagħmlu introduzzjoni qasira għad-diskussjoni li għandna quddiemna llum.    

Il-Ministru.

  ONOR. AUSTIN GATT (Ministru tal-Ġustizzja u Gvern Lokali):  Nirringrazzjak, Mr Chairman, ta’ l-opportunita` li tajtni biex nispjega fil-qasir ħafna l-ħsieb wara dan id-dokument.  

Mit-twaqqif tal-kunsilli lokali u mir-rapporti li saru kull sena mill-awditur tal-kunsilli lokali, jirriżulta li kull sena f’oqsma differenti, diversi kunsilli lokali rrapportaw deficit, sitwazzjoni li hija kontra l-provvedimenti tal-liġi li tirregola l-kunsilli lokali.  

Irrid ngħid li diversi drabi, kemm dan il-gvern kif ukoll il-gvern preċedenti, u anke fuq bażi politika l-partiti, irreġistraw il-fehma tagħhom li din is-sitwazzjoni m’għandhiex tibqa’.  U rrid ngħid li kemm jien kif ukoll l-Onor. Charles Mangion f’diversi diskorsi li għamilna kkonstatajna wkoll il-fatt li ministru responsabbli mill-kunsilli lokali, hu min hu l-ministru, m’għandux il-poteri fil-liġi li b’xi mod jew ieħor jikkontrolla sitwazzjoni li tkun kontra l-liġi.  U ladarba hemm dan il-qbil komuni fuq il-prinċipji ridna nevolvu dokument li b’xi mod jew ieħor jipprova jaffronta dawn il-problemi.

F’dan id-dokument l-ewwelnett qed nagħtu stampa ta’ kif evolvew id-deficits fil-kunsilli lokali u qed naffrontaw it-tliet bażi ta’ kejl li jsir fl-audited accounts, jiġifieri deficit fuq income and expenditure basis, deficit fuq working capital basis u deficit fuq retained funds basis.  

Dan ir-rapport għandu t-tabelli sal-financial year 1999/2000 pero` nistgħu naġġornawhom, għaliex għall-ewwel darba mindu twaqqfu l-kunsilli lokali, l-accounts kollha daħlu, jekk mhux fil-ħin almenu ftit wara.   U hawnhekk naħseb li rridu nirreġistraw progress u nirringrazzjaw lill-Uffiċċju ta’ l-Awditur Ġenerali li kien assidwu u ġera wara l-awdituri, u anke lill-awdituri stess li ħadmu fuqhom, li din id-darba kienu assidwi wkoll.  

Jekk wieħed iħares lejn dawn l-accounts isib li din is-sena forsi hija l-aħjar waħda minn dan il-lat, jiġifieri għandna l-iżgħar numru f’kull qasam ta’ kunsilli li għandhom deficit, pero` xorta għandna sitwazzjoni li m’hijiex aċċettabbli.  Kif diġa` għedt, s’issa qed jintużaw tliet kejliet differenti u ridna allura naffrontaw is-sitwazzjoni dwar liema kejl għandna nassumu skond il-liġi.  Id-dokument jitkellem fuq id-diffikultajiet ta’ interpretazzjoni li jeżistu – m’iniex se noqgħod nidħol fihom hawnhekk – u qed jiġi ssuġġerit li għal diversi raġunijiet l-aħjar kejl li għandna nżommu huwa dak fuq il-working capital account, jiġifieri current assets kontra current liabilities pero` miżjud ukoll dawk il-liabilities li huma iktar minn 12-il xahar u li m’humiex awtorizzati mill-ministru taħt il-provvedimenti li hemm fil-liġi.  

Irrid ngħid li dan kollu qed jiġi propost għad-diskussjoni; m’hemm xejn bibbja u  m’hemm xejn minnu li l-gvern per prinċipju jrid jorbot miegħu, imma rridu nsibu metodu, possibbilment maqbul bejn kulħadd, ta’ kif iridu jsiru l-affarijiet.  Irrid ngħid mill-bidu nett li n-nies tad-Dipartiment tal-Kunsilli Lokali u tal-ministeru tiegħi diġa` tkellmu ma’ l-Awditur Ġenerali u l-Awditur Ġenerali diġa` ċċirkola rapport dwar suġġerimenti kif jarahom hu.  Jien nista’ ngħid li prattikament naqbel ma’ 99% minnhom u lest li nassumihom ukoll jekk jaqbel magħhom l-Onor. Mangion.  

Fid-dokumenti nitkellmu wkoll dwar id-deprezzament u qed nissuġġerixxi li ċerti affarijiet jiġu deprezzati meta jinxtraw.   Qed ngħid hekk għaliex jekk wieħed kellu jagħmel graph tal-kunsilli li jirreġistraw deficit u jara meta jirreġistrawh u xi jkun qed jikkontribwixxi għalih, isib li t-tendenza hi li kunsilli jirreġistraw deficit fis-sena meta jkollhom elezzjoni.  Jirreġistraw dak id-deficit ukoll grazzi għal ċerti investimenti f’affarijiet tipo dustbins, li fihom wieħed jista’ jonfoq malajr pero` jkunu diprezzati over a number of years.  U allura  sindku li ma jkunx se jerġa’ jikkontesta għandu tendenza li jonfoq ħafna fl-aħħar sena – jekk ikollu ftit flus available – f’affarijiet li jistgħu jidhru fil-lokal immedjatament, pero` imbagħad iħallihom għal ta’ warajh biex iħabbel rasu hu dwarhom.   Qed ngħidu li dawn it-tip ta’ consumables, biex insejħilhom hekk,  ikun aħjar li jiġu diprezzati mmedjatament malli jsiru.

Qed ngħidu wkoll li r-realta` turi li għalxejn indaħħlu kriterji fil-liġi jekk se nkunu qed naħdmu ex post factum. Id-dipartiment jista’ jieħu azzjoni meta jibda jirċievi l-audited accounts, u għalkemm huwa veru li issa dawn qed ikunu f’idejna sitt xhur wara, xorta waħda qed naħdmu b’sitwazzjoni ta’ sitt xhur wara.  Jekk id-dipartiment irid verament ikun viġilanti jrid ikollu l-għodda neċessarja biex jintervjeni, kif ngħidu aħna l-avukati, a tempo vergine.  

Dan jista’ jsir billi l-ewwelnett inbiddlu l-proċeduri finanzjarji u nobbligaw lill-kunsilli - parti mill-obbligu diġa` jeżisti –  jagħmlu rapport iktar spiss u forsi aktar estensiv lid-dipartiment u d-dipartiment  ikollu l-possibbilta` li jintervjeni anke fuq bażi ta’ kull tliet xhur, billi ndaħħlu l-prinċipju ta’ penali jekk il-kunsilli lokali ma jirrapportawx meta għandhom jirrapportaw, u billi d-dipartiment – li bis-SAGE, li hija l-accounting system tal-kunsilli lokali jista’ jara l-accounts on line – ikollu nies biżżejjed – aħna nikkalkolaw li hemm bżonn ta’ erba’ min-nies – li jkollhom in-knowledge biex ikunu jistgħu jaraw dawn l-accounts.  Permezz ta’ dan u anke billi jkollhom il-minuti ta’ kull laqgħa tal-kunsill, aħna nemmnu li d-dipartiment ikun jista’ jintervjeni ħafna iktar malajr meta jibda jara ċerti deċiżjonijiet meħudin.  Allura hawnhekk qed nissuġġerixxu li dan il-Kumitat jirrikkmanda lill-MPO jew lill-permanent secretary ta’ l-OPM biex jiżgura li d-Dipartiment tal-Kunsilli Lokali jingħata l-faċilitajiet neċessarji biex dan ikun jista’ jsir.   

Fl-aħħar nett qegħdin ngħidu li d-dipartiment irid jingħata intervention powers jekk fir-realta` jkun hemm deficits.  Illum għandna l-liġi, pero` m’għandniex is-sanzjoni; il-kunsill jirreġistra deficit u d-dipartiment ma jista’ jagħmillu xejn.  Hawnhekk qegħdin ngħidu li rridu ndaħħlu l-prinċipju li kull kunsill għandu jkollu a positive balance ta’ 10%.   Naf li din hija diskutibbli u naf ukoll li m’hijiex is-sistema adottata fis-settur privat, anzi fis-settur privat il-prinċipju huwa li taħdem bi flus ħaddieħor, pero` hawnhekk aħna qed nippreżentaw din is-soluzzjoni għad-diskussjoni.  Qed ngħidu wkoll li fil-każ li jiġi rrapportat deficit ta’ iktar minn 5%, id-dipartiment għandu jkollu ċerti intervention powers biex niżguraw li kemm jista’ jkun malajr dak il-kunsill jiġi lura għall-bilanċ.

Mr Chairman, nagħlaq billi ngħid li dan huwa dokument li ġie żviluppat wara ħafna diskussjoni u ħsieb, pero` huwa dokument flessibbli ħafna.  Li nixtieq li noħorġu minn hawnhekk huwa rakkmandazzjoni u targets li rridu nilħqu.  Jien nirrikkmanda wkoll li wara li ssir diskussjoni bejn kulħadd u wara li nisimgħu l-veduti ta’ kulħadd, jien u l-Onor. Mangion naqblu fuq mozzjoni li nippreżentawha f’dan il-Kumitat, imbagħad tiġi ppreżentata fil-Kamra biex ikunu jistgħu jsiru emendi fil-liġi, emendi għall-proċeduri finanzjarji u forsi anke direzzjonijiet oħra amministrattivi li jkun hemm bżonn.  Nirringrazzjak.

  THE CHAIRMAN:    Grazzi.  Nistieden issa lill-Onor. Charles Mangion biex jagħmel l-intervent tiegħu.

  ONOR. CHARLES MANGION:    Grazzi,  Mr Chairman.  Mat-twaqqif tal-liġi tal-kunsilli lokali fl-1993 dejjem kien il-ħsieb tal-leġislatur li dawn joperaw mingħajr ma jiżviluppaw deficits jew żbilanċi jew inkella jkun hemm overbudgeting.  Il-liġi hija speċifika ħafna u kif qal il-Ministru Gatt, ir-realta` urietna li fil-fatt żbilanċi żviluppaw u skond l-aħħar data li ġiet ikkomunikata fuq working capital deficit jidher li għandna madwar 16-il kunsill li qed joperaw b’dan il-mod.  

Meta l-Ministru Gatt, f’Lulju li għadda kien għaddieli l-proposta, aħna mal-ewwel bdejna nistudjawha u rajna li wieħed ma jistax ma jagħtix l-appoġġ tiegħu għaliha. Fl-aħħar mill-aħħar il-liġijiet jgħaddu mill-Parlament u aħna għandna nkunu minn ta’ quddiem li naraw li dawn ikunu rispettati.  Barra minn hekk din il-proposta qiegħda wkoll in-line mal-politika tal-partit Laburista li tgħid li l-fondi pubbliċi għandhom jitħaddmu bil-galbu minn kull settur ta’ l-amministrazzjoni pubblika.  U l-kunsilli lokali wkoll huma parti mill-public administration u bħala tali nemmnu li l-kunsilliera, u b’mod partikolari s-sindku li jrid imexxi l-kunsill,  iridu jkunu accountable.  

Irrid ngħid mill-ewwel li l-prinċipju ta’ l-awtonomija tal-kunsilli lokali se jiġi salvagwardjat, jiġifieri m’hemm l-ebda ħsieb – u dan ċertament jaqbel miegħu l-Ministru – li l-awtonomija tal-kunsilli lokali tkun mittiefsa u lanqas li l-istess kunsilli jkunu mxekkla fil-ħidmiet tagħhom.  Huwa tajjeb li l-Ministru fl-introduzzjoni  tiegħu ssottolinja l-fatt li l-proposta u l-linji gwidi qegħdin hemm, pero` hemm ukoll il-flessibilta` biex wieħed jiżviluppa għan komuni mhux biss bejnietna imma anke ma’ l-Assoċjazzjoni tal-Kunsilli Lokali.  Irrid ngħid li mir-rispons li kelli ma jidhirx li kien hemm reazzjoni negattiva min-naħa ta’ l-assoċjazzjoni imma pjuttost irreaġixxew pożittivament.  U huwa importanti li jkun hemm l-operaturi li qegħdin jaqblu.  Qed ngħid dan għaliex lanqas il-kunsilli stess ma jistgħu jaċċettaw li jaħdmu b’deficit u huwa tajjeb li l-assoċjazzjoni tagħti l-input tagħha.  

Din il-proposta qed tgħid li huwa mportanti li d-dipartiment, minbarra rwol ta’  monitoring, ikun jista’ wkoll jissanzjona għaliex huwa inutli li inti toqgħod tħares lejn kunsill li jkun qed jiżviluppa deficit minn sena għal sena u ma tkun tista’ tagħmel xejn għajr li forsi tieħu ċerti azzjonijiet amministrattivi drastiċi li iktar jikkreaw konfużjoni u jħarbtu l-kontinwita` tal-kunsilli lokali. 

Kif diġa` għedt, irridu naraw din il-proposta kollha kif inhi fid-dawl ta’ dawn il-prinċipji. Kulħadd irid jifhem li hawnhekk qed nitkellmu fuq fondi pubbliċi u għalkemm hemm xi affarijiet fir-riżoluzzjoni kif proposta li wieħed irid jiddiskuti u jamplifika fuqhom bil-għan li jiġi mtejba, ma nistgħux ma naħdmux għal dan l-iskop, jiġifieri li l-kunsilli joperaw fit-termini u fil-parametri tal-liġi.  Huwa ovvju li dawn il-proposti se jikkreaw problemi għal dawk il-kunsilli li diġa` għandhom deficit li wirtuh minn kunsilli preċedenti, pero` din hija xi ħaġa li rridu nittekiljawha u nsibu mezzi amministrattivi kif nindirizzawha. Wieħed irid jara wkoll li l-kunsilli jiġu mħeġġa jadottaw sistemi li jgħinuhom jekonomizzaw.  U hawnhekk fejn jidħol id-dipartiment.  

Dawn huma kollha konsiderazzjonijiet li dan il-Kumitat irid jara u jevalwa f’diskussjoni miftuħa ħalli ma nispiċċawx biex wara li jgħaddu tliet snin - li huwa t-terminu ta’ kull kunsill - il-kunsill ta’ wara jkun imxekkel.  U hawnhekk forsi wieħed jista’ jikkonsidra wkoll li s-sena finanzjarja tal-kunsilli tinbidel u ma tibqax marbuta mill-1 ta’ April sa l-aħħar ta’ Marzu ħalli ftit qabel ma jxolji kunsill wieħed ikun jista’ jara eżattament x’se jħalli warajh. 

Dawn huma kollha punti għad-diskussjoni u nħeġġeġ lil  kulħadd sabiex jagħti l-kontribut tiegħu ħalli nibqgħu sejrin b’din il-mozzjoni u nwassluha.

  THE CHAIRMAN:  Nirringrazzjak.   Qabel ngħaddi biex nistieden lill-uffiċjali mill-audit office biex jagħtuna l-kummenti tagħhom, nistieden lis-segretarja sabiex taqra ittra li bagħat lil dan il-Kumitat l-Awditur Ġenerali, li m’huwiex preżenti hawnhekk għaliex jinsab imsiefer fuq xogħol konness ma’ l-NAO.

  L-ISKRIVANA TAL-KUMITAT:

October 18, 2001

The Chairman

Public Accounts Committee

House of Representatives

Common Financial Policy

Reference is made to a letter dated October 1, 2001 addressed to you by the Minister of Justice and Local Government and copied to me attaching a joint Government and Opposition proposal for discussion.

As promised in the last sitting held on September 19, 2001, the document has been discussed separately with Local Government Ministry Officials and with a representative of the audit firm Grant Thornton.  Grant Thornton is one of the firms auditing a number of local councils on my behalf since the establishment of local councils.  Moreover, the firm is party to the Government’s task force that is drawing up the Malta Government Accounting Standards. 

The points raised by NAO and agreed upon both by the ministry officials and Grant Thornton are being submitted as per attached document in order that they may be discussed together with the joint statement.

J.G. Galea

Encl.

  THE CHAIRMAN: Nistieden issa lir-rappreżentanti ta’ l-NAO kif ukoll xi nies tekniċi li għandhom magħhom sabiex jagħtuna a very brief outline tar-reazzjoni teknika li kien hemm kemm min-naħa tagħhom bħala NAO kif ukoll min-naħa ta’ l-audit firm li ġiet ikkonsultata minnhom stess bħala reazzjoni għall-istatement li resqilna l-Ministru u li qiegħed jiġi sekondat mill-Onor. Charles Mangion. 

Nissuġġerixxi li kulmin jagħmel intervent jidentifika ruħu għall-benefiċċju tar-recording.  Nistieden lir-rappreżentant ta’ l-Awditur Ġenerali jagħmel il-kummenti tiegħu.

  IS-SUR HAROLD DARMENIA (Audit Manager, NAO):  L-ewwelnett nibda biex nirringrazzja lill-Ministru Austin Gatt tal-kliem li kellu fuq l-NAO.  Irrid ngħid li aħna dħalna fid-dettall fid-dokument u l-kummenti li għamilna huma iktar ibbażati fuq ċerti kunċetti għal min m’huwiex intiż sew fl-accounts.  Per eżempju, minħabba l-fatt li fil-local councils financial procedures imkien ma jissemmew il-management accounts, ippreferejna li nsejħu dawn l-accounts bl-isem ta’ “financial reports”.  

Rigward il-provvediment tad-depreciation irrid ngħid li fil-bidu aħna ma konniex favur li din tinqata’ kollha fis-sena li jiġi mixtri l-oġġett.  Ir-raġuni kienet li minħabba li ċerti kunsilli ma kellhomx l-assets register in order seta’ jintilef it-track tagħhom u allura ppreferejna li d-depreciation tinqata’ over a number of years.  Issa, peress li l-kunsilli lokali li huma in default se jiġu monitored bi frekwenza neċessarja u allura min ikun qed jagħmel dan il-monitoring ikun qed jara li malli jinxtraw l-affarijiet jiddaħħlu fl-assets registers, naqblu li ċerti affarijiet jiġu struck-off immedjatament malli jinxtraw, partikolarment dawk l-items li l-iktar jiġu vvandalizzati bħal,  per eżempju, litter bins li għalkemm għandhom life span ta’ ħames snin, ħafna drabi jispiċċaw maqlugħa jew imkissra l-għada li jitwaħħlu.   

Rigward il-problema li semma l-Onor. Mangion dwar dawk il-kunsilli li diġa` qegħdin jirrapportaw deficit, irrid ngħid li aħna, fis-6 ta’ Lulju, 2000 konna għamilna suġġeriment lid-Direttur tal-Local Councils fejn għedna li f’dawk il-kunsilli fejn irreġistraw a working capital deficit u għandhom il-funds for special needs, minn dawk il-fondi l-ewwel jinqata’ d-deficit imbagħad jiġu lliberalizzati biex minnhom isiru xogħlijiet ta’ tarmac, eċċ.

  THE CHAIRMAN:   Hawn xi kummenti?  L-Onor. Mangion.

  ONOR. CHARLES MANGION:  Rigward il-punt ta’ l-ispecial funds naħseb li l-ewwelnett irridu nifhmu li dawn kienu ntiżi għal raġunijiet speċifiċi u ħafna mill-kunsilli diġa` għandhom il-commitments tagħhom fuqhom.  Jiġifieri għalkemm din il-proposta tagħmel sens from an accounting point of view, fir-realta` dawn l-ispecial funds ma jistgħux jiċċaqilqu mill-iskop li għalih ġew mogħtija għaliex ħafna mix-xogħol ikun diġa` nbeda u jkun ippjanat li jsir fuq sentejn jew tlieta - il-President ta’ l-Assoċjazzjoni jikkonfermalna dan – u allura naħseb li wieħed irid jara  kif se tinstab -  anke fuq perijodu individwali ma’ kull kunsill - xi forma ta’ soluzzjoni oħra għaliex nibża’ li b’din il-proposta inkunu qed noħolqu aktar problemi milli nsolvu.  

  THE CHAIRMAN:  Il-Ministru Gatt.

  ONOR.  AUSTIN GATT:    Mr Chairman, ta’ min wieħed jgħid li minn mindu biddilna s-sistema fil-Parlament u neħħejna l-ispecial funds inqabdu ċerti kunsilli li kellhom special funds li kienu għadhom ma nefquhomx.  Billi hemm riżoluzzjoni tal-Parlament li tgħid li kunsill “X” ingħata Lm40,000 biex jonfoqhom fuq it-tali toroq, allura ma jistax jonfoqhom ħlief fuq dawk it-toroq specifiċi.  Issa dawn l-ispecial funds qegħdin jidhru bħala cash at bank jekk qegħdin cash, pero` qed jidhru wkoll kontra l-kunsill lokali wkoll, jiġifieri qed jidhru miż-żewġ naħat.  Hemm xi kunsilli li baqgħu hekk u hemm oħrajn li, għaliex hekk dehrilhom, użaw parti mill-ispecial funds għar-recurrent expenditure illegalment. 

Allura issa qegħdin fil-pożizzjoni fejn għandna ammont ta’ flus li m’huwiex utilizzabbli u l-uniku mod kif jiġi utilizzabbli huwa billi riżoluzzjoni oħra tal-parlament – u għalhekk se mai trid tiġi nkluża fl-emendi tal-liġi – tħoll ir-riżoluzzjoni ta’ qabel.  Il-proposta hi li kunsill lokali jista’ juża dawk l-ispecial funds kif irid hu u allura jekk irid iżommhom għall-proġett oriġinali, iżommhom pero` jekk irid jagħmel diverting tagħhom allura he can divert them, ħlief fil-każ ta’ kunsill lokali li għandu deficit.  Fil-każ ta’ dawk il-kunsilli li għandhom deficit, jekk se jċaqilqu dawk l-ispecial funds mill-intenzjoni oriġinali tagħhom, allura l-prijorita` tingħata biex l-ewwel jaqtgħu d-deficit u mhux jagħmlu affarijiet oħra.  Jiġifieri aħna qed ngħidu li jekk hemm kunsill li għandu deficit, kellu dawn il-funds ivvutati biex jagħmel it-triq u din t-triq mhux se jagħmilha u jrid juża l-ispecial funds biex jixtri d​-dustbins, l-ewwel irid jaqta’ d-deficit imbagħad jixtri d-dustbins.  Dik hija l-idea.

  IS-SUR HAROLD DARMENIA:  Aħna naslu sal-punt li nagħmlu rakkmandazzjoni, imbagħad it’s up to the administration li jiddeċiedu jekk hijiex  rakkmandazzjoni vijabbli jew le.  Naturalment, kif qal l-Onor. Mangion, aħna nitkellmu from an accounting point of view u bl-intenzjoni li mill-iktar fis possibbli dawn id-deficits ma jibqgħux jidhru.  

  THE CHAIRMAN:   Iktar kummenti?   L-Onor. Mangion.

  ONOR. CHARLES MANGION:  Jista’ l-Ministru jgħid kull kunsill x’għandu bħala special funds?  Jekk m’għandux din l-informazzjoni available forsi jkun jista’ jikkomunikahielna iktar ‘il quddiem.

  ONOR. AUSTIN GATT:  Naħseb li d-direttur jista’ jagħtina din l-informazzjoni; nippreparawha u niċċirkolawha qabel il-laqgħa li jmiss.

  ONOR. CHARLES MANGION:  Jista’ forsi anke jindikalna għal-liema skop ingħataw.

  THE CHAIRMAN:  Il-Ministru.

  ONOR. AUSTIN GATT:    Jien l-ewwelnett irrid nerġa’ nenfasizza li qrajt ir-rapport ippreparat mill-NAO u nirringrazzjahom talli fejn għamilna l-iżbalji ndikawhomlna – il-mod kif jużaw il-kliem l-accountants huwa daqsxejn differenti minn kif nużawh aħna l-avukati –  pero` xtaqt biss kjarifika fuq id-depreciation  għaliex ma fhimtx preċiż il-pożizzjoni.   Intom qed taqblu mal-proposta jew le?  Kemm tgħidli iva jew le jekk jista’ jkun għaliex toqogħdu targumentaw il-materiality u non-materiality u tħawwadt ftit biex ngħidlek il-verita`.  

  IS-SUR MARK BUGEJA (Rappreżentant tal-Grant Thornton):   Kif qal is-Sur Darmenia, aħna ġejna mitluba biex nagħtu a technical feedback fuq id-dokument għan-nom ta’ l-NAO.  

L-ewwelnett fuq il-kwestjoni tad-depreciation – din hija xi ħaġa li ħafna drabi toħloq naqra konfużjoni f’user ta’ accounts – irridu nagħmluha ċara li meta kunsill, f’dan il-każ, jixtri asset għandu żewġ options; jew li jaqtgħu immedjatament fis-sena li jkun xtrah jew inkella jaqtgħu fuq numru ta’ snin li suppost iridu jirriflettu l-użu li se jieħu minn dak l-asset.  Peress li s-sistema li kienet qed tintuża meta twaqqfu l-kunsilli kienet a cash basis, l-asset kien jinqata’ mill-ewwel fis-sena li jinxtara, pero` imbagħad inbidlet il-policy ta’ l-accounting u in-line ma’ l-international accounting practice l-assets bdew jinqatgħu over a number of years.  Issa hawnhekk il-Ministru qal li mhux qed jiġi propost li kollox jibda jinqata’ mal-ewwel imma jibdew jinqatgħu mal-ewwel dawk l-items li hemm speċifikati fir-rapport. 

Meta għamilna l-eżami ta’ dan id-dokument rajna ftit jekk jinħolqux problemi vis-à-vis l-international accounting standards, anke minħabba l-fatt li għadna kif lestejna draft tal-Malta Government Accounting Standards u aħna persważi li intom ma tridux tagħmlu xi ħaġa li wara ftit ngħidu li qed tmur kontra dawn l-istess standards, għalkemm irrid nagħmilha ċara wkoll li dawn l-istandards sal-lum ma japplikawx għal-local councils, pero` it still is a public sector accounting. Issa ħalli niġi għall-punt li għamel il-Ministru fuq il-kwestjoni tal-materiality.  

L-accounting standards internazzjonali, fosthom il-Malta Government Accounting Standards ma jiddistingwux bejn assets.  Jiġifieri r-regola hija sempliċi; jekk oġġett se jagħtik servizz for a number of years, ikkalkula l-useful life tiegħu u jekk huwa erba’ snin, allura naqqas 25% fis-sena.  Pero` nifhmu li hemm assets, kif semma s-Sur Darmenia, bħalma huma dustbins, li sfortunatament jiġu vandalizzati u għalkemm on paper il-useful life tagħhom hija ħames jew għaxar snin, fil-prattika jservu sena jew inqas.
Jiġifieri hemmhekk ma nara li hemm l-ebda problema li tiġi stabbilita li dawk l-items  jiġu maqtugħin mill-ewwel mingħajr ma nkunu qed immorru kontra l-kunċett  ta' l-accounting, sempliċement inkunu qed ngħidu li l-ħajja ta' l-asset hija sena which gives the same result  li wieħed jixtieq  mingħajr ma jkun qed joħloq any conflict ma' l-accounting standards.

Punt ieħor li fl-opinjoni tagħna huwa rilevanti huwa l-kunċett ta' materiality.  Fl-accounts ammonti żgħar m’hemmx għalfejn toqgħod tikkonfondi wisq kif jiġu trattati.  Mela jekk hemm items  li l-valur tagħhom huwa żgħir u se jagħtuni użu for a number of years ma fiha xejn ħażin li dawk jiġu trattati billi jinqatgħu  mill-ewwel f'sena waħda.  Issa from a practical point, meta aħna nagħmlu l-audits tal-kunsilli nsibuha daqsxejn cumbersome – u persważ li anke l-awdituri l-oħrajn isibu l-istess problemi – li anke assets f'ammonti żgħar jiġu depreciated over a number of years.   Forsi jekk tiġi aċċettata din il-proposta tkun qed tindirizza a number of problems.  Huwa importanti li biex ‘il quddiem ma jkunx hemm repercussions fis-sens li xi ħadd jirrealizza li hemm xi konflitt ma' l-international standards  inżommu dawk il-kunċetti ċari; assets  li jservu sena jew inqas naqtgħuhom f'sena u assets żgħar jinqatgħu wkoll fl-ewwel sena.  

  THE CHAIRMAN:  Il-Ministru.

  ONOR. AUSTIN GATT:  Mr Chairman, xtaqt il-kummenti tas-Sur Darmenia fuq l-idea ta’ l-Onor. Mangion li nċaqilqu l-financial year.  Kif poġġiha l-Onor. Mangion għoġbitni ħafna, jiġifieri li min hu responsabbli, qabel l-elezzjoni joħroġlu l-account.  

Xtaqt ukoll li s-Sur Darmenia jikkummenta ftit fuq il-fatt  li ħafna drabi l-awdituri jsibu l-perijodu ta’ tliet xhur biex jagħmlu l-audited report bħala wieħed pjuttost qasir.  Xtaqtek tikkummenta fuq dan il-fatt u tgħidilna jekk tirrikkmandax li forsi minflok tliet xhur ikun iktar u xtaqtek ukoll tagħtina r-reazzjoni immedjata tiegħek - mingħajr ovvjament ma tintrabat – għal dak li qal l-Onor. Mangion.  

  IS-SUR  HAROLD DARMENIA:  Naturalment iż-żewġ punti li semma l-Onor. Gatt huma amministrattivi.  Huwa mmaterjali jekk is-sena finanzjarja tibdiex f'April jew f’xi xahar ieħor.  Mill-banda l-oħra, fuq il-punt l-ieħor nista’ ngħid li aħna qed nagħmlu sforzi kbar biex l-audit report tagħna jkun iktar indirizzat in real time.  Il-liġi tippermettilna a year after the year that is being audited, pero` aħna qed nipprovaw li kemm jista' jkun ir-rapport tagħna nressquh ħafna iktar 'il quddiem. Allura jekk is-sena finanzjarja tibqa' fejn hi u ż-żmien meta jiġu l-accounts  jittardja aktar mit-30 ta' Ġunju, nibża’ ....

  THE CHAIRMAN:  Sur Darmenia, ippermettili ninterrompik.  Se jkolli nissospendi ftit il-laqgħa minħabba li hemm sejħa għal quorum fil-Kamra.

Fis-7:18 p.m. il-laqgħa ġiet sospiża minħabba sejħa għal quorum fil-Kamra u rriżumiet fis-7:23 p.m. 

  THE CHAIRMAN:  Il-laqgħa tista' tkompli.  Niskużaw ruħna mas-Sur Darmenia u nitolbu jkompli. 

  IS-SUR  HAROLD DARMENIA:  Dwar il-punt jekk hemmx bżonn li ntawwlu ż-żmien għas-sottomissjoni tal-financial statement iktar mit-30 ta' Ġunju ngħid li qed nippruvaw li r-rapport tagħna kemm jista' jkun inressquh ' il quddiem.  Nibża' li jekk nittardjawh forsi għad jiġi ż-żmien li r-rapport tagħna jkun jinkludi perijodu iktar qabel għaliex  ma nlaħħqux li jkollna l-accounts kollha f'idejna.

It-tieni punt, jiġifieri dwar jekk għandniex inċaqilqu l-financial year, irridu narawh ma' l-ewwel punt. Jekk il-financial year tibqa' kif inhi, jekk ikun hemm ċaqlieq se jkun - aħna konna diġa` ddiskutejna dan bejnietna  - ta’ 15 days at the most.   Irrid ngħid li meta aħna bdejna l-accounts ta' l-1998/1999 kulma konna rċevejna kienu sitta biss up to the 30th June.  Is-sena li  għaddiet, li għadna ma rrapportajniex fuqha, għandi l-pjaċir ngħid li l-figura tellajniha għal 53 u t-12 l-oħra daħlu very near the closing date, fl-ewwel ġimgħa jew għaxart ijiem ta' Lulju.  Dan kollu huwa grazzi għall-kooperazzjoni li sibna mil-local government auditors  għal suġġeriment li għamilna aħna fejn tlabnihom li bejn April u Ġunju jagħmlu timeframes mal-kunsilli meta se jkunu lesti l-accounts, meta se jidħlu huma, meta se jiġi reviewed, u allura l-kunsilli as from 1st April or round about that date ikunu jistgħu jfasslu d-data  well in advance mingħajr ma jkun hemm il-lok li, per eżempju, l-awditur ikun spiċċa mbagħad il-kunsill ta' wara jkun imissu x-xahar ta' wara u allura jkun għadda ħafna żmien. 

Il-kooperazzjoni sibniha wkoll mid-Dipartiment tal-Kunsilli Lokali għaliex meta awditur jirrapportali li se jmur lura mill-kelma li ta fir-rapport ta' qabel - per eżempju, fir-rapport ta' qabel jgħidilna li l-kunsill se jlesti l-accounts up to the 30th April  allura hu jkun jista' jidħol jagħmel ix-xogħol tiegħu  on the 8th May u fir-rapport ta' wara jgħidilna li l-accounts m’humiex lesti – aħna immedjatament ninformaw lid-Dipartiment tal-Kunsilli Lokali li min-naħa tiegħu jikkuntattja lill-kunsill konċernat u jfakkru fil-ftehim li jkun għamel ma’ l-awditur u jgħidilhom li jekk m’għandhomx raġuni valida jridu jibqgħu mexjin mal-programm li jkunu għamlu. B’riżultat ta’ dan, din is-sena rċevejna 53 minn 68 u 12 oħra  very near the closing date.  Jiġifieri jien naħseb li għal 15-il ġurnata nistgħu nħalluha kif inhi. Pero` nerġa' ngħid li din hija  xi ħaġa amministrattiva u jkun hemm xi jkun hemm fil-liġi aħna nippruvaw dejjem nikkonformaw ruħna miegħu.  

  THE CHAIRMAN:  Hawn kummenti?  L-Onor. Mangion.

  ONOR. CHARLES MANGION:  Issa la qisna dħalna xi ftit fid-dettalji tar-riżoluzzjoni xtaqt insemmi l-proposta li hemm li d-dipartiment jirċievi rapport mhux biss mingħand il-kumitat finanzjarju imma anke mingħand is-sotto-kumitati kollha.  Jista' d-dipartiment jispjega għaliex ħass li l-kunsilli għandhom jibagħtu r-rapporti tas-sotto-kumitati wkoll u mhux biss tal-kumitat finanzjarju?  Li jintalab tal-kumitat finanzjarju jagħmel sens għal dak li huwa monitoring  imma għas-sotto-kumitati l-oħra ...

  IS-SUR VICTOR RIZZO (Direttur fid-Dipartiment tal-Kunsilli Lokali):  Aħna ma nagħmlux distinzjoni bejniethom biex kwalunkwe kumitat ikollna r-rapport tiegħu b'mod differenti, mhux bilfors ikun kumitat finanzjarju; jistgħu  jkunu kumitati oħra.  Wieħed dejjem jista' jagħmel monitoring ta' xi rapporti li jkunu jistgħu joħorġu minn dawn il-kumitati; m'hemmx għalfejn ikun monitoring  finanzjarju, jista' jkun monitoring ta’ xi ħaġa oħra li mbagħad wara tista’ tirrifletti fuq l-ispiża finanzjarja.

  ONOR. CHARLES MANGION:  Iva, imma jien nifhem li jekk il-kumitat finanzjarju se jagħmel xogħlu sew - u forsi hawnhekk wieħed irid iħares li dawn il-kumitati jkunu magħmula minn nies li jifhmu wkoll f'dawk li huma finanzi u kif għandhom joperaw -  ikun dan il-kumitat stess li jikkontrolla fi ħdan il-kunsill stess. Jien naħseb li rridu naraw li kemm jista' jkun il-kunsill ma jkunx kostrett li kull rapport li jagħmel irid jibagħtu lid-dipartiment, għalkemm id-dipartiment jista' jitlob għal kull rapport u jingħatalu.  

Aħna hawnhekk qegħdin fil-qasam ta' kontroll u monitoring  tal-finanzi u naħseb li aktar jagħmel sens li jkun il-kumitat tal-finanzi li jibgħat hu r-rapporti kull tlieta jew erba' xhur u fihom jiġbor l-ispejjeż, il-proġetti u l-budget ta'  kull sotto-kumitat.  Jien fil-bidu għedt li tajjeb li nżommu l-awtonomija tal-kunsilli u ma nirrenduhomx bħala sempliċement dipartiment.  Issa rridu naraw il-linja ta' monitoring  safejn wieħed irid jestendiha.  Ma rridkomx tifhmuni li qed nagħmilha ta' l-avukat tal-kunsilli lokali; jien qed naraha mill-aspett ta' gvern, imma naħseb li wieħed irid jara l-monitoring  kif għandu jkun.

  IS-SUR VICTOR RIZZO:  Eżempju li nista' nġib bħalissa huwa l-kumitat tat-tendering.   Jekk aħna  jkollna r-rapport tiegħu nkunu nistgħu naraw jekk dawn imxewx mat-tendering procedures fil-ħin propizju u mhux wara li jgħaddi ħafna żmien. That is another type of monitoring.

  ONOR. CHARLES MANGION: Imma fil-każ ta’ tendering procedures tkun taf jekk ġewx esegwiti jew le meta jkun hemm xi ħadd mit-tenderers li jgħid li kellu jeħodha hu minflok ħaddieħor imbagħad jibdew l-investigazzjonijiet  mid-dipartiment.  Jien qed niffoka fuq dan li rridu nagħmlu hawnhekk bħala proposta komuni.  Kemm fil-fatt ir-rapporti tas-sotto-kumitati se jgħinu?  Jew inkella d-dipartiment se jispiċċa b'ħafna rapporti li effettivament ikollu diffikuta` biex jagħmel monitoring tagħhom?

  ONOR. AUSTIN GATT:  Ħalli forsi nintervjeni ftit jien.  L-ewwelnett irridu nagħmluha ċara li l-maġġoranza kbira tal-kunsilli jaħdmu bis-serjeta` u jaħdmu tajjeb.  Li qegħdin nagħmlu hawnhekk huwa li nippruvaw naqbdu dawk l-erba’ li għalihom ir-regolamenti ma jeżistux.   L-esperjenza tiegħi personali turini li f’dawn il-kunsilli l-kumitat finanzjarju ma jiffunzjonax, jiġifieri għalkemm ikun qiegħed on paper,  ħafna drabi lanqas biss jiltaqa' u hemm it-tendenza li l-infiq u l-abbuż ta' l-infiq lanqas isir fil-kunsill stess b'abbuż tal-liġi, imma jsir f'xi sotto-kumitati selezzjonati. 

Meta tibda taqra l-minuti u r-rapport tas-sotto-kumitat tibda tittendi li se jsir xi ħaġa u ħafna drabi l-infiq isir mingħajr l-approvazzjoni tal-kunsill li jiġi ex post facto wara li jkun approvat mis-sotto-kumitat li għandu jsir.  Prattikament din hija l-biżgħa li rridu nkopru u at least in the initial stages u b'mod selettiv, id-dipartiment se jkun qiegħed attent għal ċerti kunsilli li kostantement m’humiex qed josservaw il-proċeduri u għalhekk ikun irid jagħmel a blanket coverage  fuq numru żgħir ħafna ta' kunsilli li l-prattika turik li trid toqgħod attent għalihom.  

  THE CHAIRMAN:  Iżjed kummenti?  Is-Sur Darmenia. 

  IS-SUR  HAROLD DARMENIA:  La qed nitkellmu fuq il-financial committees  nixtieq nagħmel punt.  Il-financial committee  bil-proċeduri huwa sempliċement ta’ rakkmandazzjoni.  Aħna nħossu li dan għandu jkun kostitwit legalment u għandu jkun chaired minn kunsillier nnominat mill-kunsill u jekk dak il-kunsillier ma jkunx an accountant by profession, almenu jkun hemm wieħed mill-membri l-oħra li jkun accountant.

  ONOR. AUSTIN GATT:  Jien naqbel perfettament ma’ dan il-kumment.  Il-problema hija li l-kunsill se jibqa' the overall body  li jista'  japprova jew ma japprovax expenditure, u din ma nistgħux induru magħha fil-liġi.  Jista' jkollok l-iktar accountant  jew awditur serju  fil-financial committee  u jgħid lis-sindku u lill-kunsilliera biex joqogħdu attenti għaliex fit-tali ħaġa se jmorru ħażin, pero` the final say bilfors trid tibqa' f'idejn il-kunsill.  

Jien naqbel perfettament  that there should be a financial committee li jiggwida l-kunsill u ħafna kunsilli għandhom bżonnu, pero` il-kumment l-ieħor li nagħmel huwa li kull kunsill suppost għandu  a qualified accountant  li suppost qed jiġbed l-attenzjoni tal-kunsill.  Allura rridu naraw jekk forsi wasalx iż-żmien li wieħed jibda jaħseb x’għandu jiġri fejn qualified accountants imqabbda mill-kunsilli li għandhom dan l-obbligu m’humiex qed jagħmluh.  

Jien wisq nibża' li l-kumitati kultant qegħdin hemm biss biex ifarfru r-responsabbilta` u jekk aħna se nagħmlu a financial watchdog nippreferi li jkun id-dipartiment milli xi ħaġa oħra f'idejn il-kunsill għax imbagħad niġu fil-problema ta’ x’se nagħmlu jekk il-financial committee jgħid lill-kunsill li fit-tali ħaġa se jmur f'deficit u l-kunsill jibqa' sejjer.  U mill-banda l-oħra, jekk il-financial committee  ma jgħidx lill-kunsill li sejjer f'deficit  allura jeħilha l-awditur jew l-accountant  li hemm? We will simply have another committee not doing anything.  Is-suġġeriment ta' l-NAO naqbel miegħu imma nibża' minn dak li jiġri jew ma jiġrix fil-prattika. 

  IS-SUR HAROLD DARMENIA: Kif diġa` għedt, aħna rakkmandazzjonijiet nistgħu nagħmlu.  Per eżempju, għar-rigward il-kwestjoni ta’ l-accountants  li semma l-Onor. Gatt aħna konna għamilna suġġeriment lid-Dipartiment tal-Kunsilli Lokali – jekk jiftakar is-Sur Rizzo  jista' jikkonferma – sabiex in conjunction  ma' l-accountancy board l-accountants  jingħataw xi forma ta' training specific to local councils requirements.   Dan kien sar fil-każ ta' accountants li jaħdmu ma' insurance companies  u sar ukoll riċentement meta twaqqfet l-IPSE għaliex dawn ikollhom karetteristiċi partikolari tagħhom u jkun tajjeb li jkollhom two or three sessions of four hours each.  Meta imbagħad kunsill lokali joħroġ tender għas-servizz ta' accountant jagħmel bħala waħda mir-requirements l-attendenza ta’ dawn il-lectures jew almenu jgħid li tingħata preferenza lil dawk li jkunu attendew għal dawn is-sessions.  Dan dejjem irid isir in conjunction ma' l-Institute of Accountants.

  THE CHAIRMAN:  Hawn iżjed kummenti?  L-Onor. Mangion.

  ONOR. CHARLES MANGION:  Jien naħseb li jkun tajjeb li l-kumitat finanzjarju jiġi ssanat bil-liġi.  Id-diffikulta` li nara hija li jekk se jkun hemm bżonn ta’ accountant biex jagħti pariri professjonali lil dan il-kumitat biex imbagħad il-kumitat min-naħa tiegħu jinforma lill-kunsill meta jkun fis-sede plenarja tiegħu, se jinvolvi spiża addizjonali lill-kunsill.  Veru li xi kultant tinzerta xi kunsill li jkollu x-xorti li jkollu kunsilliera li jkunu accountants, imma mhux kollha għandhom dan is-servizz għad-dispożizzjoni tagħhom.  Għalhekk naħseb li wieħed għandu jaħseb iktar fil-fond fuq din il-konsiderazzjoni ħalli  jkun jista' jiżviluppaha għaliex li jkollok self control and self monitoring imsaħħaħ naħseb li hija xi ħaġa tajba fiha nnifisha.  

Punt ieħor li rrid ngħid huwa li aħna se nadottaw il-working capital account system  biex wieħed ikun jista' jimmoniterjah.  Issa peress li l-kunsilli għandhom business plan  ta' tliet snin  u jaħdmu fuq perijodu ta' tliet snin, il-kriterji li qed jiġu suġġeriti fir-riżoluzzjoni li għandna quddiemna, naħseb li  jridu jiġu kkunsidrati wkoll fid-dawl tal-fatt li jista' jkollok kunsill li fl-ewwel sena jkollu żbilanċ naqra iktar għoli minn 10%, imma li jkun jista' jindirizzah fit-tieni u fit-tielet sena, speċjalment jekk jieħu corrective measures  fl-ewwel snin tiegħu.  Il-proposti li għandna quddiemna jaħsbu  għal dan iċ-ċertu element ta' flessibbilta`?  

  IS-SUR  HAROLD DARMENIA:  Fir-realta` l-ebda kunsill m'għandu jaħdem with a working capital in deficit fis-sena kurrenti li jkun fiha.  Ma jistax, għaliex għandu a three year business plan, jaħdem b’mod li jkollu deficit fl-ewwel sena  imbagħad l-istess deficit jikkontrollah fit-tieni u t-tielet sena; il-kontroll għandu jkun fl-infiq tas-sena kurrenti jiddependi mill-income  li għandu.  L-ewwelnett fi three year business plan  m'għandekx l-ewwel, it-tieni u t-tielet sena għaliex dan huwa roll over; ma jfissirx li t-tieni three year business plan se jsir  in the fourth year.  Jekk tkun għamilt il-proġetti kollha li jkollok in the first year, fit-tieni business plan  tista' żżomm dak li kont għedt oriġinarjament on the second or third year, pero` jistgħu jinqalgħulek prijoritajiet u jkollok tirranġa s-second year ta' l-original three year business plan.  Jiġifieri l-argument li kunsill jirranġa deficit  ta' l-ewwel sena fit-tieni u t-tielet sena, bħala accounting principle ma jreġix.

  ONOR. CHARLES MANGION:  Imma fil-prattika, kunsill li jkun beda proġett li se jqassmu fuq tliet snin, jekk fit-tieni sena se jibdel il-business plan, se jispiċċa jħalli dak il-proġett nofs leħja, ħaġa li fil-prattika wieħed ma jissuġġerihiex.  Hawnhekk għandna l-membri ta' l-Assoċjazzjoni tal-Kunsilli Lokali u nixtieq li anke huma jesprimu l-opinjoni tagħhom għaliex fil-prattika dawn huma problemi li jiltaqgħu magħhom kuljum.  Jien m'iniex accountant imma naħseb li l-loġika hekk tgħidlek.  Effettivament irid ikun hemm kontinwita` fuq perijodu ta' tliet snin u huwa għalhekk naħseb li l-idea hija li t-terminu tal-kunsill ikun ta' tliet snin u l-business plan ikun ukoll għal tliet snin.  Jiġifieri hemm ċertu element ta' rabta u forsi l-infiq inizjali fl-ewwel sena jista' jkun iktar minn dak tat-tieni sena.  

Jien ma nafx – u għalhekk qed nistaqsi – x’inhuma l-problemi li ltaqgħu magħhom min għamel dawn il-business plans.  Qed ngħid hekk għaliex qabel ma wieħed jara l-problema reali u jifhimha, diffiċli biex jagħmel aġġustament għaliha.  Jien bl-ebda mod ma rrid li dan li qed ngħid jinftiehem li m'għandniex nattwaw dan li qed nitkellmu dwaru llum jew inkella nwettquh kemm jista' jkun fi żmien qasir, pero` tajjeb li l-problemi reali u prattiċi li niltaqgħu magħhom nifhmuhom ukoll.  Għalhekk bil-permess taċ-Chairman u tal-Membri tal-Kumitat nixtieq li jkollna xi ħadd min-naħa ta’ l-assoċjazzjoni li jagħtina l-opinjoni tiegħu.

  ONOR. AUSTIN GATT:  Għal din hemm risposta li ma jistax jagħtihielna l-Awditur Ġenerali għaliex hija waħda politika.  Biex tippjana fuq tliet snin trid tkun taf l-income tiegħek fuq tliet snin.  Kieku kunsill ikollu l-garanzija ta' l-income  ta' tliet snin jista' jippjana fuq tliet snin, pero` billi m’għandux din il-garanzija u loġikament l-income jista' jonqoslu drastikament, bilfors li jrid jieħu l-pożizzjoni sena b'sena.  

  ONOR. CHARLES MANGION:  Jien naqbel li jibqa’ sena b'sena imma jista' jagħtik programm u jispjega xi jkun ġara f’dik is-sena partikolari u għalfejn ikun mar minn taħt.  Aħna nafu li dejjem ikun hemm projections u feasability studies  u mill-mija li tara tista' temmen wieħed u d-99 l-oħra ma temminhomx, jiddependi minn xi jkun l-għan tiegħu għall-projections li jagħtik.  Huwa ovvju li jekk fit-tieni sena l-kunsill se jonqsulu l-fondi jkollu jagħmel ċerti aġġustamenti għall-pjan tiegħu.  

Jien li qed ngħid huwa li peress li qed ngħidu li jekk kunsill jaqbeż l-10% se jkollu ċerti restrizzjonijiet u ma jeħux ċerti fondi, forsi jkun tajjeb li nikkunsidraw il-fatt li jista' jkollok kunsill li minħabba raġunijiet validi jgħidlek li fl-ewwel sena se jaqbeż l-10%, pero` fit-tieni sena imbagħad se jinżel minħabba “dawn” ir-raġunijiet.  Issa  all things being equal, id-dipartiment jista' jgħidlu li ma jistax jagħmel hekk għalissa għar-raġuni li semma l-Ministru, jiġifieri għaliex il-kunsill ma jkunx qed jiggarantixxi li fit-tieni sena se jiġi in line.  Dawn kollha huma affarijiet li wieħed jista’ jikkonsidra. 

  THE CHAIRMAN:  Is-Sur Darmenia.

  IS-SUR  HAROLD DARMENIA:  Kumment żgħir li xtaqt nagħmel huwa dwar dak li hemm fl-aħħar tad-dokument tagħna fejn semmejna t-training tal-kunsilliera.  Aħna qed insibu li hemm segretarji u kunsilliera li m’humiex intiżi sew mal-liġi li huma stess qed joperaw.  Id-Dipartiment tal-Kunsilli Lokali, wara kull elezzjoni jagħmel lectures għall-kunsilliera ġodda u anke għal dawk qodma li jkunu jixtiequ jattendu.  Sfortunatament ħlief għall-ewwel lecture, li jkun indirizzat mill-Ministru, ma jkunx hemm attendenza.   Aħna nagħmlu lecture minnhom li jkun fuq l-auditing and finance u meta nistaqsu lid-Dipartiment tal-Kunsilli Lokali dwar il-potenzjal ta' l-attendenza jgħidulna li hemm madwar 60 kunsillier ġodda, imbagħad minnhom jitfaċċaw tmienja biss!  Imbagħad tibda tirċievi request  minn segretarju ta' kunsill lokali biex testendilu l-perijodu li fih l-awditur jista’ jippreżenta l-financial statements beyond the 30th June.  Issa kieku dak is-segretarju jaf il-liġi lanqas biss jagħmel dan ir-request għaliex ikun jaf li l-Awditur m’għandux dak il-poter.  

Ikun hemm ukoll kunsilliera li ma jkunux jaqblu mal-mod kif tkun ingħatat tender u jiktbuli u jgħiduli biex nagħmel investigazzjoni għaliex minflok ma t-tender tkun ingħatat lill-irħas offerta, tkun ingħatat lil ta' qablu allavolja l-kwalita` tkun l-istess.  Kieku l-kunsillier ikun jaf il-liġi lanqas biss jagħmilli talba bħal din għaliex ikun jaf li dak il-poter qiegħed biss f’idejn il-Ministru; hu jrid jitlob lill-Ministru u jekk il-Ministru jidhirlu li jkun xieraq jitlob lill-Awditur Ġenerali jagħmel investigazzjoni.  Huwa veru li ma tistax taqbad u ġġiegħel lil dawn in-nies jattendu għal dawn il-lectures, pero` trid issir xi ħaġa biex l-attendenza tkun ħafna iktar numeruża milli hi.

  ONOR. CHARLES MANGION:  Naqbel miegħek perfettament dwar dan.  Nistgħu nagħmlu l-enfasi fuq li s-segretarju eżekuttiv ikun aktar intiż fir-rigward tal-liġi għaliex naħseb li aktar hemm ċans li  jattendu huma għal dawn il-lectures.

 IS-SUR  HAROLD DARMENIA:   Ovvjament huwa importanti li s-segretarju huwa importanti li jkun jaf  iktar milli jkunu jafu l-kunsilliera għaliex hu jiggwidahom, pero` huwa inutli li jkun jaf xi tgħid il-liġi s-segretarju meta jkollok kunsillier li jagħmel it-talbiet hu personali.  Jiġifieri anke l-kunsillier irid ikun jaf xi drittijiet għandu u m'għandux.  Per eżempju, darba minnhom f’minuti ta' laqgħa ta’ kunsill lokali sibt imniżżel li  s-sindku talab permess lill-kunsill biex membru tal-pubbliku li attenda jgħid l-opinjoni tiegħu dakinhar għaliex fil-kunsill ta' qabel ma kellux ċans jitkellem.  Allura minn dan joħroġ li din ma kenitx a one off  imma kienet xi ħaġa regolari.

  ONOR. AUSTIN GATT:  Mr Chairman, fuq il-kwestjoni tal-kunsilliera u tas-sindki, l-ewwelnett irrid ngħid li ma rridux nilludu ruħna li jista' jkun hemm xi sistema li tobbligahom li jattendu għal dawn il-lectures.  Dawn huma nies eletti u rridu nirrispettaw id-demokrazija.  Barra minn hekk ma naħsibx li huwa tajjeb li l-ġudizzju fuq il-kunsilliera nagħmluh fuq skond kemm jafu l-liġi, kemm jafu r-regolamenti jew kemm jimxu tajjeb mal-financial procedures.  Jien naħseb li aħjar il-ġudizzju nħalluh fuq il-livell ta' onesta` u intregrita` u fuq kemm huma lesti jagħmlu l-aħjar li jistgħu bid-diffikultajiet kollha li din iġġib magħha.  Wara kollox aħna niġu eletti fil-parlament ftit differenti minnhom, kemm fl-attendenzi tagħna u kemm fuq livelli oħra.  Li huwa importanti pero` huwa li nirrealizzaw li kunsilliera m’għandhom l-ebda poter eżekuttiv u allura l-load eżekuttiva hija fuq is-segretarju eżekuttiv.  U huwa hemmhekk fejn irridu nagħfsu, u rridu nagħfsu fuq żewġ binarji.

L-ewwelnett irridu nsaħħu jdejn is-segretarju eżekuttiv kontra l-kunsilliera u kontra s-sindki, fis-sens li ndaħħlu l-idea – li m’hijiex faċli – li hu jikkmanda u mhux is-sindku u l-kunsilliera.  Hu jrid jieqaf lis-sindku u lill-kunsilliera meta jmorru kontra l-liġi u mhux jieħu the easiest way out u meta jistaqsuh xi ħaġa jgħidilhom biex jippruvaw jew inkella li ma jafx.  Dan m’huwiex faċli li jsir għaliex mill-banda l-oħra rridu niftakru li x-xogħol tiegħu jiddependi mill-kunsill; wara tliet snin jispiċċalu l-kuntratt u jistgħu jgħidulu “saħħa” u jtellquh ‘l hemm.  

Biex tagħti dan l-istatus lis-segretarju u biex tittrejnjah iktar – ħaġa li naqblu magħha perfettament –  il-Ministeru għamel agreement  mal-Malta  Institute of Management  biex jekk jista' jkun naslu f'sitwazzjoni fejn kull segretarju jkollu diploma minn dan l-istitut u jattendi refresher course kull sena u anke jgħaddi mill-eżami ta' dak il-kors.  Pero` biex naslu hawn irid ovvjament ikollna agreement ma' l-assoċjazzjoni tas-segretarji u mhux kulħadd jaqbel li għandu jkun hemm dan il-livell ta’ segretarji.  Per eżempju, fil-kunsill tal-Fontana Għawdex – biex insemmi kunsill – hemm bżonn li jkun hemm xi ħadd li jkun jaf daqshekk proċeduri?  Jien ngħid li iva, hemm bżonn jekk verament irridu li l-kunsilli jaħdmu, apparti b‘effiċjenza, b'serjeta`.  Irridu naslu għal arranġament fejn fil-kunsilli jkun hemm persuna -  kif fis-servizz pubbliku hemm il-permanent secretary, id-direttur, jew xi ħaddieħor li jgħid lill-ministru li hemm it-tali proċeduri li jridu jiġu segwiti – li tkun trained bis-serjeta` biex jiggwida lis-sindku u lill-kunsilliera.  Pero` nixtieq li hawnhekk kulħadd jirrealizza li biex tasal mil-livell li qegħdin fih illum għal-livell li nixtiequ nkunu jridu jsiru ftit negozjati u rridu nieħdu ftit paċenzja.  

  THE CHAIRMAN: Hawn iżjed kummenti? Is-Sur Darmenia.

  IS-SUR  HAROLD DARMENIA:  Din ir-riżoluzzjoni se tgħaddi llum?

  THE CHAIRMAN: Le, qabel xejn għadu kif ġie komunikat lilna hawnhekk rapport min-naħa ta' l-Assoċjazzjoni tal-Kunsilli Lokali u ma nafx kemm huwa  fair  li nittrattawh  at this stage  meta l-Membri preżenti – u naħseb li lanqas l-Awditur innifsu – għad ma kellhomx iċ-ċans jiskrutinizzawh jew janalizzawh.  Jien naħseb li jkun opportun li l-ewwel nagħtu ċans lill-Membri jiskrutinizzawh min-naħa tagħhom sa laqgħa oħra.  Barra minn hekk naħseb li jkun importanti li sa laqgħa oħra jkollna l-feedback ukoll min-naħa ta' l-Uffiċċju ta' l-Awditur Ġenerali għal dan id-dokument innifsu fuq livell prattiku, tekniku u whatever.  

Jiġifieri naħseb li tkun idea tajba – ma nafx il-Ministru jaqbilx miegħi – li jekk ikun hemm bżonn isir meeting bejniethom it-tnejn sabiex japprofondixxu l-views tagħhom u anke jagħmlu konsultazzjonijiet separati  mal-Ministru  u forsi anke mal-kelliem ta' l-oppożizzjoni li huma ż-żewġ anchor men  f'dan il-Kumitat fuq dan is-suġġett ħalli meta niġu hawnhekk u nisimgħu presentation  min-naħa tagħkom inkunu nistgħu nagħtukom reazzjoni studjata.  Għaliex l-eħfef ħaġa hija li ngħidilkom tagħmlu presentation issa imma naħseb li kulħadd ikun daqsxejn sajjem u forsi ma jkollhomx ċans jagħmlu d-deliberations  neċessarji li jirrikjedi dokument li prima facie  jidher li huma mħejji tajjeb.  

Il-Ministru Gatt.

  ONOR. AUSTIN GATT:  Mr Chairman, jien għamilt  draft resolution  tanto per biex inkun għamiltha u ċċirkolajta kemm lill-Onor. Mangion kif ukoll lill-NAO, jiġifieri kulmin jixtieq jagħmel suġġerimenti biex inbiddlu feel free li niltaqgħu flimkien jew separatament.  Jien naqbel mas-suġġeriment tiegħek li jkun aħjar li nisimgħu lill-assoċjazzjoni darba oħra u forsi nissuġġerixxi wkoll li niċċirkolaw id-dokumenti lill-Ministeru tal-Finanzi biex fil-laqgħa li jmiss ikollna intervent qasir mill-permanent secretary kif jirreaġixxu huma għal din l-inizjattiva u jekk hemmx suġġerimenti min-naħa tagħhom għaliex ċertament li huma players ukoll f'dan is-sens.

  THE CHAIRMAN:  Naħseb li s-suġġeriment tal-Ministru huwa wieħed prattiku.  Fil-fatt aħna dejjem qegħdin nistiednu għal dawn il-laqgħat kemm llil-OPM kif ukoll lill-Ministeru tal-Finanzi.  Ikun tajjeb li f'laqgħa oħra, kif qed jissuġġerixxi l-Ministru, apparti milli nittrattaw id-dokument ta' l-Association of Local Councils  ikollna anke r-reazzjoni kemm ta' l-OPM kif ukoll tal-Ministeru tal-Finanzi ħalli mbagħad forsi nkunu nistgħu naslu għar-riżoluzzjoni li qed jipproponi l-Ministru stess.  

Jekk m’hemmx affarijiet oħra marbutin ma' dan is-suġġett naħseb li nistgħu naġġornaw il-laqgħa għal bħal-lum ħmistax.  Nirringrazzja lil kulħadd.  

Fit-8:00 p.m. il-Kumitat aġġorna.

